
اسلام آباد (رپورٹ: مہتاب حیدر) زرمبادلہ ذخائر میں گزشتہ پندرہواڑے میں 60کروڑ ڈالرز کی نمایاں کمی ہوگئی۔ اس

دوران پاکستان کو اصل بمعہ سود دو ارب 52کروڑ 20لاکھ ڈالرز قرضےستمبر تا نومبر 2018تین ماه کے عرصہ میں

واپس کرنا ہے۔ اعلیٰ سرکاری ذرائع نے تصدیق کی ہے کہ پاکستان کو ڈالرز میں ترسیلات کی فوری ضرورت ہے تاکہ

درپیش بحران سے فوری بنیادوں پر نمٹا جاسکے۔ اس تین ماه کے عرصہ میں تحریک انصاف کی حکومت کو اہم فیصلے

کرنےہوں گے۔ آئی ایم ایف سے بیل آئوٹ پیکج لیا یا 5سے 8ارب ڈالرز امداد کے لیے سعودی عرب اور چین جیسے

ممالک پر بھروسہ کیا جائے۔ حکومت یورو اور سکوک بانڈز جاری کرنے کے علاوه بیرون ممالک پاکستانیوں کے ذریعہ

ایک سے دو ارب ڈالرز بانڈ کے ذریعے حصول کا منصوبہ بنارہی ہے دستیاب سرکاری دستاویزات کے مطابق پاکستان

کو رواں ماه ستمبر میں اصل قرضوں کی مد میں ایک ارب تین کروڑ 80لاکھ ڈالرز اور سود کی مد میں 16کروڑ ڈالرز ادا

کرنے ہیں۔

